





ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
............................. 2014 թվականի N ...........-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԸ ԲՆԱԿԱՐԱՆՆԵՐԻ ԳՆՄԱՆ ՎԿԱՅԱԳՐԵՐԻ ՏՐԱՄԱԴՐՄԱՆ ՄԻՋՈՑՈՎ ԼՈՒԾԵԼՈՒ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 16-րդ մասին, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան, հիմք ընդունելով Աղետի գոտու վերականգնման համալիր ծրագիրը հաստատելու մասին Հայաստանի Հանրապետության 2001 թվականի օգոստոսի 15-ի ՀՕ-203 օրենքի 5-րդ գլխի 5.1 բաժնի դրույթները, ինչպես նաև Հայաստանի Հանրապետության կառավարության 2008 թվականի հունիսի 12-ի N 23 արձանագրային որոշմամբ հավանության արժանացած` Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման հայեցակարգով ձևավորված պետական պարտավորությունների կատարումն ապահովելու նպատակով Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 1999 թվականի հունիսի 10-ի N432 որոշման 1-ին կետով հաստատված կարգի դրույթների համաձայն Գյումրու քաղաքապետի կողմից 2008 թվականի նոյեմբերի 1-ի դրությամբ հաստատված՝ երկրաշարժի հետևանքով անօթևան մնացած, բնակարան արտահերթ ստանալու իրավունք ունեցողների ցուցակում ընդգրկված և աղետի գոտու բնակավայրերում պետական աջակցությամբ իրականացվող բնակարանային ապահովման ծրագրի (այսուհետ՝ ծրագիր) շահառու ճանաչված, ծրագրի շրջանակներում բնակարանային պայմանները չբարելաված ընտանիքների բնակարանային խնդիրները լուծել բնակարանների գնման վկայագրերի (այսուհետ՝ վկայագիր) միջոցով բնակարան (բնակելի տուն) ձեռք բերելու համար ֆինանսական աջակցության տրամադրմամբ: 

2. Սույն որոշման 1-ին կետում նշված` վկայագրի միջոցով բնակարան (բնակելի տուն) ձեռք բերելու համար ֆինանսական աջակցություն ստանալու իրավունք ունեցող անձանց վկայագրերի տրամադրման գործընթացի իրականացումը վերապահել Հայաստանի Հանրապետության Շիրակի մարզպետին:

3. Սույն որոշման 1-ին կետով նախատեսված՝  վկայագրերի միջոցով բնակարան (բնակելի տուն) ձեռք բերելու համար ֆինանսական աջակցություն տրամադրելու նպատակով Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից, որպես ֆինանսական աջակցություն՝ Հայաստանի Հանրապետության Շիրակի մարզպետարանին հատկացնել 1,500,000.0 հազար դրամ, (բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով):
4. Գաղտնի:

5. Հայաստանի Հանրապետության ֆինանսների նախարարին՝ Հայաստանի Հանրապետու​թյան Շիրակի մարզպետարանի անվամբ կենտրոնական գանձապետարանում բացել արտաբյուջետային հաշիվ, որի մուտքերն են համարվում սույն որոշման 3-րդ կետով հատկացվող միջոցները:

6. Սահմանել, որ.

1) վկայագրի միջոցով աջակցություն ստանալու իրավունք ունեցող անձին վկայագիրը տրամադրվում է նրա կողմից սույն որոշումն ուժի մեջ մտնելուց հետո մեկամսյա ժամկետում Հայասատանի Հանրապետության Շիրակի մարզպետին ներկայացված դիմումի հիման վրա, բնակարան (բնակելի տուն) ձեռք բերելուց հետո զբաղեցված ոչ հիմնական շինությունը կամ ժամանակավոր կացարանը Հայաստանի Հանրապետության կառավարության                            2009 թվականի նոյեմբերի 26-ի N1402-Ն որոշման 2-րդ կետի 5.1, 5.2 և 6-րդ ենթակետերի դրույթների համաձայն բնակությունից ազատելու և քանդելու պայմանով.
2) վկայագրում բնակարանի (բնակելի տան) ձեռքբերման ժամկետ է ամրագրվում վկայագիրը տրամադրելու օրվանից հաշված 6 (վեց) ամիս` առանց ժամկետի երկարաձգման հնարավորության.
3) վկայագրում ամրագրված ժամկետում բնակարան (բնակելի տուն) ձեռք չբերելու դեպքում վկայագիրը համարվում է մարված: Վկայագիր ստացած, սակայն բնակարան (բնակելի տուն) ձեռք չբերած, կամ տրամադրվող՝ բնակարանի գնման վկայագրից հրաժարված, կամ սույն կետի 1-ին ենթակետով սահմանված ժամկետում վկայագիր ստանալու համար Հայաստանի Հանրապետության Շիրակի մարզպետին դիմում չներկայացրած ընտանիքների բնակարանային խնդիրների լուծման նկատմամբ ծրագրի շրջանակներում պետական պարտավորությունները համարվում են դադարեցված:

7.  Հայաստանի Հանրապետության Շիրակի մարզպետին`

1) սույն որոշման 1-ին կետում նշված անձանց վկայագրերը տրամադրել՝
ա. Հայաստանի Հանրապետության կառավարության 1999 թվականի հունիսի 10-ի N432 որոշման 1-ին կետով հաստատված կարգի 18-րդ կետով նախատեսված հերթականության համաձայն.

բ. Հայաստանի Հանրապետության կառավարության 2005 թվականի փետրվարի 24-ի N 309-Ն որոշման 1-ին կետով հաստատված կարգով սահմանված ընթացակարգին համապատասխան, Հայաստանի Հանրապետության Շիրակի մարզպետի և վկայագրի միջոցով աջակցություն ստանալու իրավունք ունեցող անձի միջև Հայաստանի Հանրապետության օրենսդրությամբ սահմանված կարգով` վկայագրի միջոցով բնակարան (բնակելի տուն) ձեռք բերելու համար ֆինանսական աջակցություն ստանալու մասին կնքված պայմանագրի հիման վրա.

2) տրամադրվող վկայագրերում նշվող ֆինանսական աջակցության չափի հաշվարկման ժամանակ հիմք ընդունել` Հայաստանի Հանրապետության կառավարության 2005 թվականի փետրվարի 24-ի N 309-Ն որոշման 1-ին կետով հաստատված հավելվածի 9.1 կետով սահմանված նորմաներին համապատասխան Հայաստանի Հանրապետության քաղաքաշինության նախարարի հրամաններով հաստատված՝ ծրագրի շահառու ճանաչված ընտանիքին հասանելիք բնակարանի (սենյակների թվով) մակերեսը և Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից 2014 թվականի հոկտեմբերի 1-ի դրությամբ հրապարակված՝ Գյումրի քաղաքում բազմաբնակարան շենքերի բնակարանների ընդհանուր մակերեսի 1 քառակուսի մետրի 2014 թվականի օգոստոս ամսված ընթացքում ձևավորված շուկայական միջինացված գնի տվյալները:

8. Հայաստանի Հանրապետության քաղաքաշինության նախարարին՝ սույն որոշումն ուժի մեջ մտնելուց հետո տասնօրյա ժամկետում Հայաստանի Հանրապետության Շիրակի մարզպետին տրամադրել Գյումրի քաղաքում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող  բնակարանային ապահովման ծրագրի շահառու ճանաչված՝ Հայաստանի Հանրապետության քաղաքաշինության նախարարի հրամաններով հաստատված ցուցակներում ընդգրկված անձանց (ընտանիքների) միասնական ցուցակը:

9. Սույն որոշումն ուժի մեջ է մտնում պաշտոնական հրապարակմանը հաջորդող օրը։
ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԸ ԲՆԱԿԱՐԱՆՆԵՐԻ ԳՆՄԱՆ ՎԿԱՅԱԳՐԵՐԻ ՏՐԱՄԱԴՐՄԱՆ ՄԻՋՈՑՈՎ ԼՈՒԾԵԼՈՒ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	Իրավական ակտի հիմնավորումը

	1.
	Անհրաժեշտությունը

	
	     Հայաստանի Հանրապետության Շիրակի մարզի Գյումրի քաղաքում երկրաշարժի հետեվանքով անօթեվան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող  բնակարանային ապահովման ծրագրի շահառու ճանաչված ընտանիքների բնակարանային խնդիրները բնակարանների գնման վկայագրերի տրամադրման միջոցով լուծելու մասին                                      ՀՀ կառավարության որոշման նախագծի ընդունումը պայմանավորված է՝

  Գյումրի քաղաքում երկրաշարժի հետևանքով անօթևան մնացած, ՀՀ կառավարության 1999 թվականի հունիսի 10-ի N432 որոշման 1-ին կետով հաստատված կարգի դրույթների համաձայն Գյումրու քաղաքապետի կողմից 2008 թվականի նոյեմբերի 1-ի դրությամբ հաստատված՝ բնակարան արտահերթ ստանալու իրավունք ունեցողների ցուցակում ընդգրկված ընտանիքների բնակարանային խնդիրների լուծման նպատակով պետական աջակցությամբ իրականացվող բնակարանային ապահովման ծրագրի շահառու ճանաչված անձանց (ընտանիքների) բնակարանային խնդիրների լուծման նկատմամբ ձևավորված պետական պարտավորությունների կատարման անհրաժեշտությամբ:  



	2.
	Ընթացիկ իրավիճակը և խնդիրները

	
	2014 թվականի սեպտեմբերի 29-ի դրությամբ Գյումրի քաղքաքում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով 2009 թվականին սկիզբ առած պետական աջակցությամբ իրականացվող բնակարանային ապահովման ծրագրի շահառու են ճանաչվել 3240 ընտանիքներ:

Նշված 3240 ընտանիքներից 2795 ընտանիքների բնակարանային խնդիրները լուծվել են 2010-2012թթ. իրականացված բնակարանային շինարարության ծրագրի շրջանակներում: 

     
2014 թվականի սեպտեմբերի 29-ի դրությամբ դեռևս լուծման կարիք ունի ծրագրի շահառու ճանաչված, դեռևս բնակարանային պայմանները չբարելաված 445 ընտանիքների բնակապահովման խնդիրը:


Նշված 445 ընտանիքների բնակարանային խնդիրները ԲԳՎ-ի տրամադրման միջոցով լուծելու համար անհրաժեշտ միջոցների չափը կազմում է մոտ 2 մլրդ 835 մլն դրամ:
Անհրաժեշտ միջոցների հաշվարկի համար հիմք են ընդունվել՝

- ՀՀ ԿԱ անշարժ գույքի կադաստրի պետական կոմիտեի կողմից 29.09.2014թ. դրությամբ հրապարակված՝ Գյումրի քաղաքում բազմաբնակարան շենքերի բնակարանների ընդհանուր մակերեսի                 1 քառակուսի մետրի 2014 թվականի օգոստոս ամսում ձևավորված շուկայական միջինացված գինը` 109 300              ՀՀ դրամ. 

-ՀՀ կառավարության 2005 թվականի փետրվարի 24-ի N 309-Ն որոշման 1-ին կետով հաստատված հավելվածի 9.1 կետով սահմանված նորմաները՝

1-սենյականոց բնակարան - 45 քմ

2-սենյականոց բնակարան - 55 քմ

3-սենյականոց բնակարան - 65 քմ

4-սենյականոց բնակարան - 75 քմ
Բացի նշված 445 ընտանիքներից, բնակապահովման իրենց իրավունքը վերականգնելու նպատակով դատարան դիմած ևս 10 ընտանիքներ գտնվում են դատական գործընթացի տարբեր փուլերում և ամբողջական փաստաթղթային փաթեթներ ունեցող 12 ընտանիքներ շահառուների ճանաչման գործընթացի ժամանակ բացակայել են հանրապետությունից:
Նշված 22 (10+12) ընտանիքների բնակապահովման խնդիրների լուծման համար ըստ խոշորացված հաշվարկների կպահանջվի ևս 141 մլն դրամ:

Արդյունքում, առավելագույնը 467 (445+22) ընտանիքների բնակարանային խնդիրները բնակարանի գնման վկայագրի տրամադրման միջոցով լուծելու համար կպահանջվի 2 մլրդ 976 մլն դրամ (2 մլրդ 835 մլն + 141 մլն):

Ֆինանսական միջոցների անբավարարության պատճառով ծրագիրը միանգամից իրականացնելու անհնարինության դեպքում առաջարկվում է ծրագիրն իրականացնել                    2 փուլով, առաջնահերթությունը որոշելով ՀՀ կառավարության 10.06.1999թ. N432 որոշմամբ հաստատված կարգի 18-րդ կետով սահմանված հերթականությամբ:

Այդ պարագայում առաջարկվում է ՝

- 1-ին փուլում ընդգրկել 18-րդ կետի ա-իթ ենթակետերի համաձայն հաշվառված 215 ընտանիքներին, որի համար կպահանջվի մոտ  1.421 մլրդ դրամ,.

- 2-րդ փուլում ընդգրկել 18-րդ կետի լ ենթակետի համաձայն հաշվառված                    252 ընտանիքներին, որի կպահանջվի մոտ 1 մլրդ 414 մլն դրամ:
Ելնելով վերը շարադրվածից և հաշվի առնելով ծրագրի իրականացման պահին բնակարանների 1 քառ.մետրի շուկայական արժեքի հնարավոր փոփոխությունը, նպատակահարմար է 1-ին փուլի համար նապխատեսել 1.5 մլրդ. դրամ, որն առաջարկվում է հատկացնել՝

- 821 մլն 97 հազար 400 դրամը` ՀՀ կառավարության 2014 թվականի սեպտեմբերի 18-ի նիստում ընդունված (40 հարց) ՀՀ կառավարու​թյան որոշմամբ ՀՀ կառավարության պա​հուս​տային ֆոնդ ուղղված գումարներից, 

- մնացած 678 մլն 902 հազար 600 դրամը` ՀՀ կառավարության 2012 թվականի դեկտեմբերի 27-ի N 1661-ՆԳ (գաղտնի) որոշմամբ նախատեսված միջոցներից: 

	3.
	Կարգավորման նպատակը և բնույթը.

	
	   Որոշման նախագծով առաջարկվում է 2014 թվականի հոկտեմբերի 1-ի դրությամբ ծրագրի շահառու ճանաչված՝ ՀՀ քաղաքաշինության նախարարի հրամաններով հաստատված ցուցակներում ընդգրկված, սակայն ծրագրի շրջանակներում բնակարանային պայմանները դեռևս չբարելաված ընտանիքների բնակարանային խնդիրների լուծել բնակարանների գնման վկայագրերի տրամադրման միջոցով:

Միաժամանակ առաջարկվում է բնակարանների գնման վկայագրերի տրամադրման գործընթացի պատասխանատու ճանաչել ՀՀ Շիրակի մարզպետին:   

	4.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության նախարարության կողմից:


	5.
	Ակնկալվող արդյունքը

	 
	    Որոշման ընդունմամբ ակնկալվում է լուծել Գյումրի քաղաքում երկրաշարժի հետևանքով անօթևան մնացած, ՀՀ կառավարության 1999 թվականի հունիսի 10-ի N432 որոշման 1-ին կետով հաստատված կարգի դրույթների համաձայն Գյումրու քաղաքապետի կողմից 2008 թվականի նոյեմբերի 1-ի դրությամբ հաստատված՝ բնակարան արտահերթ ստանալու իրավունք ունեցողների ցուցակում ընդգրկված ընտանիքների բնակարանային խնդիրների լուծման նպատակով պետական աջակցությամբ իրականացվող բնակարանային ապահովման ծրագրի  շահառու ճանաչված՝ ծրագրի շրջանակներում բնակարանային պայմանները չբարելաված ընտանիքների բնակարանային խնդիրները:   


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԸ ԲՆԱԿԱՐԱՆՆԵՐԻ ԳՆՄԱՆ ՎԿԱՅԱԳՐԵՐԻ ՏՐԱՄԱԴՐՄԱՆ ՄԻՋՈՑՈՎ ԼՈՒԾԵԼՈՒ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
 
«Հայաստանի Հանրապետության կառավարության 2014 թվականի պետական բյուջեում, Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ փոփոխություններ, լրացումներ կատարելու և Հայաստանի Հանրապետության Շիրակի մարզի Գյումրի քաղաքում երկրաշարժի հետևանքով անօթևան մնացած ընտանիքների բնակարանային խնդիրները բնակարանների գնման վկայագրերի տրամադրման միջոցով լուծելու նպատակով Հայաստանի Հանրապետության Շիրակի մարզպետարանին գումար հատկացնելու մասին» Հայաստանի Հանրապետության  կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԸ ԲՆԱԿԱՐԱՆՆԵՐԻ ԳՆՄԱՆ ՎԿԱՅԱԳՐԵՐԻ ՏՐԱՄԱԴՐՄԱՆ ՄԻՋՈՑՈՎ ԼՈՒԾԵԼՈՒ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
             1.   Այլ իրավական ակտերում փոփոխությունների և/կամ լրացումների      անհրաժեշտությունը
«Հայաստանի Հանրապետության կառավարության 2014 թվականի պետական բյուջեում, Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ փոփոխություններ, լրացումներ կատարելու և Հայաստանի Հանրապետության Շիրակի մարզի Գյումրի քաղաքում երկրաշարժի հետևանքով անօթևան մնացած ընտանիքների բնակարանային խնդիրները բնակարանների գնման վկայագրերի տրամադրման միջոցով լուծելու նպատակով Հայաստանի Հանրապետության Շիրակի մարզպետարանին գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 

 2. Միջազգային պայմանագրերով ստանձնած պարտավորությունների հետ    համապատասխանությունը
«Հայաստանի Հանրապետության կառավարության 2014 թվականի պետական բյուջեում, Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ փոփոխություններ, լրացումներ կատարելու և Հայաստանի Հանրապետության Շիրակի մարզի Գյումրի քաղաքում երկրաշարժի հետևանքով անօթևան մնացած ընտանիքների բնակարանային խնդիրները բնակարանների գնման վկայագրերի տրամադրման միջոցով լուծելու նպատակով Հայաստանի Հանրապետության Շիրակի մարզպետարանին գումար հատկացնելու մասին» Հայաստանի Հանրապետության  կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԸ ԲՆԱԿԱՐԱՆՆԵՐԻ ԳՆՄԱՆ ՎԿԱՅԱԳՐԵՐԻ ՏՐԱՄԱԴՐՄԱՆ ՄԻՋՈՑՈՎ ԼՈՒԾԵԼՈՒ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
         1.  Հասարակությանը նախագծի վերաբերյալ իրազեկումը

«Հայաստանի Հանրապետության կառավարության 2014 թվականի պետական բյուջեում, Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ փոփոխություններ, լրացումներ կատարելու և Հայաստանի Հանրապետության Շիրակի մարզի Գյումրի քաղաքում երկրաշարժի հետևանքով անօթևան մնացած ընտանիքների բնակարանային խնդիրները բնակարանների գնման վկայագրերի տրամադրման միջոցով լուծելու նպատակով Հայաստանի Հանրապետության Շիրակի մարզպետարանին գումար հատկացնելու մասին» Հայաստանի Հանրապետության  կառավարության որոշման Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

        2.  Հասարակության մասնակցությունը նախագծմանը և/կամ քննարկումներին
«Հայաստանի Հանրապետության կառավարության 2014 թվականի պետական բյուջեում, Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ փոփոխություններ, լրացումներ կատարելու և Հայաստանի Հանրապետության Շիրակի մարզի Գյումրի քաղաքում երկրաշարժի հետևանքով անօթևան մնացած ընտանիքների բնակարանային խնդիրները բնակարանների գնման վկայագրերի տրամադրման միջոցով լուծելու նպատակով Հայաստանի Հանրապետության Շիրակի մարզպետարանին գումար հատկացնելու մասին» Հայաստանի Հանրապետության  կառավարության որոշման նախագծի վերաբերյալ առաջարկություններ չեն ներկայացվել:












